
᭑᭗᭗

ᬧᬶᬦᬹᬚᬧᬹᬚ᭞ᬲᬶᬦᭂᬫ᭄ᬩᬄᬳᭀᬮᬶᬄᬯᭀᬂᬩᬮᬶ᭞ᬓᬂᬲᬶᬦᬗ᭄ᬕᬸᬄ᭞ᬭᬢ᭄ᬦᬢ᭄ᬭᬬᬚᬕᬢ᭄ᬦᬵᬣ᭟ᬲᬵᬫ᭄ᬧᬸᬦ᭄ᬧᬸᬧᬸᬢ᭄ᬲᬂᬢᬧ᭞ᬗᭂᬮ᭠ᬭᬂᬬᭀᬕᬲᬫᬵᬥᬶ᭞ᬗᬍᬲᬸᬦᬸᬮᬶᬓᬘᬶᬗᬓ᭄᭞ᬓᬵᬫᬚᬬᬭᬵᬚᬧᬸᬢ᭄ᬭᬶ᭞ᬲᬳᬯᬘᬦᬳᬭᬶᬲ᭄᭞ᬗᭂᬲᬾᬗᬶᬦ᭄ᬲᬂᬯᬯᬸᬭᬯᬸᬄ᭞ᬥᬹᬄᬘᭂᬦᬶᬂ᭠

ᬓᬵᬫᬚᬬ᭞ᬓᬵᬮᬶᬄᬲᬂᬫᬡᬶᬓᬶᬂᬧᬸᬭᬶ᭞ᬫᬳᬶᬫᬮᬸ᭞ᬥᬹᬄᬧᬳᭂᬓᬂᬘᭂᬦᬶᬂᬦᭂᬕᬓ᭄᭟ᬦᬶᬮᬯᬢᬶᬗᭂᬫ᭄ᬩᭂᬂᬘᬶᬗᬓ᭄᭞ᬓᬗᭂ᭠ᬦ᭄ᬫᬗ᭄ᬕᬶᬄᬭᬵᬚᬧᬸᬢ᭄ᬭᬶ᭞ᬗᭂᬮᬸᬗᬗ᭄ᬕᬲᬳᬲᭂᬫ᭄ᬩᬄ᭞ᬧ᭄ᬭᬦᬫ᭄ᬬᬗᬢᬸᬭᬂᬪᬓ᭄ᬢᬶ᭞ᬓᬵᬫᬚᬬᬜᬋᬗᬶᬦ᭄᭞ᬲᬂᬪᬶᬓ᭄ᬱᬹᬦᬶᬳᬕᬾᬗᭂᬮᬸᬢ᭄᭞ᬓᬂ

ᬳᬦᬓ᭄ᬮᬦᬂᬯᬤᭀᬦ᭄᭞ᬧᬜᬧᬦᬾᬜᬸᬜᬸᬃᬫᬦᬶᬲ᭄᭞ᬥᬹᬄᬤᬾᬯᬵᬬᬸ᭞ᬓᬗᭂᬦ᭄ᬲᬚᬯᬗᬦ᭄ᬢᭂᬦᬂ᭟ᬚᬢᬶᬯᬢᭀᬂ᭠ᬓᬲᬫᬭᬦ᭄᭞ᬦᬸᬫᭀᬦᬂᬯᬤᬦᬦ᭄ᬘᭂᬦᬶᬂ᭞ᬤ᭄ᬯᬦᬶᬂᬮᬚᬸᬫᭂᬲ᭄ᬯᬂᬭᬯᭀᬲ᭄᭞ᬢ᭄ᬯᬭᬫᬮᬫ᭄ᬧᬶᬦᬦ᭄ᬩᬸᬯᬶᬦ᭄᭞ᬩᬩᬃᬳᬶᬚᬸᬫᬘᭂᬦᬶᬂ᭞ᬫᭂᬲ᭄ᬯᬂᬫᬸᬜᬶᬲ

ᬤᬘᬮᬸᬄ᭞ᬩᬦ᭄ᬢᬺᬱ᭄ᬡᬵᬦᬾᬫᬓ᭄ᬭᬡ᭞ᬢᭂᬓᬾᬦ᭄ᬧ᭄ᬬᬦᬓ᭄ᬲᬾᬧ᭄ᬳᬯᬳᬶ᭞ᬳᬕᬾᬫᬵᬢᬹᬃ᭞ᬭᬵᬚᬧᬸᬢ᭄ᬭᬶᬲᬳᬲᭂᬫ᭄ᬩᬄ᭟ᬥᬹᬄᬯᬲᬲᬸᬳᬸᬦᬦ᭄ᬢᬶᬢ᭄ᬬᬂ᭞ᬩᭀᬬᬜᬦ᭄ᬤᬂᬫᬮᬶᬄᬜᬮᬶᬢ᭄᭞ᬗᬦ᭄ᬤᬶᬓᬓᬤᬶᬧᬮᬧᬦ᭄᭞ᬗᬗᬲᬶᬦ᭄ᬳᬗ᭄ᬕᬳᬸᬧᬫᬶ᭞ᬤᬾᬦᬶᬂᬯᬲᬵᬫ᭄ᬧᬸᬦ᭄ᬳᬸᬦᬶᬂ᭞ᬤ᭄ᬯ

᭑᭗᭘

ᬦᬶᬂᬢᬶᬢ᭄ᬬᬂᬫᬗ᭄ᬓᬶᬦ᭄ᬭᬯᬸᬄ᭞ᬚᬢᬶᬫᬸᬭᬸᬕ᭄ᬰᬰᬡ᭞ᬧᬗᭂᬦ᭄ᬤᬦᬶᬂᬮᬸᬮᬸᬢ᭄ᬳᬲᬶᬄ᭞ᬫᬸᬂᬧᬂᬮᬓᬸ᭞ᬜᬲᬃᬳᬸᬮᬄᬤ᭄ᬭᬢᬶᬓ᭄ᬭᬫ᭟ᬮᬫᬓ᭠ᬦ᭄ᬧᬢᬶᬢᬯᬗ᭄ᬰ᭞ᬢᬶᬢ᭄ᬬᬂᬢᬦ᭄ᬗᬾᬧᬸᬢᬂᬫᬮᬶᬄ᭞ᬓᬯᬶᬃᬬ᭄ᬬᬦ᭄ᬤᬶᬲᬓᬵᬮ᭞ᬫᬺᬤ᭄ᬥᬶᬓᬾᬗᬶᬦ᭄ᬭᬵᬚᬧᬸᬢ᭄ᬭᬶ᭞ᬤᬸᬄᬓᬶᬢᬦᬦ᭄ᬤᬂᬲᭂᬤᬶᬄ᭞ᬫᬓᬸᬭᬸᬂᬭᬶᬂᬧᬸᬭᬶᬳ

ᬕᬸᬂ᭞ᬲᬵᬢ᭄ᬫᬓᬳᬶᬗᭀᬦᬶᬗᭀᬦ᭄᭞ᬧᬓ᭄ᬱᬶᬢᬶᬢᬶᬭᬦᬸᬧᬫᬶ᭞ᬦᬾᬗᬢᭂᬗ᭄ᬓᬸᬂ᭞ᬧᭀᬮᬶᬄᬕᬸᬯᬸᬗᬦ᭄ᬫᬧ᭄ᬭᬤ᭟ᬦᬵᬗ᭄ᬳᬶᬂᬲᬢᬢᬤᬸᬄᬓᬶᬢ᭞ᬳᬸᬭᬶᬧ᭄ᬢᬶᬢ᭄ᬬᬂᬢᬦ᭄ᬧᬳᬚᬶ᭞ᬍᬓᬤᬾᬭᬱᬢᬦ᭄ᬧᭀᬭᬢ᭄᭞ᬢᬸᬦᬬᬰᬓᬶᬭᬂᬓᬶᬃᬢ᭄ᬢᬶ᭞ᬤ᭄ᬯᬦᬶᬂᬗᬮᬮᬸᬧᬢᬶ᭞ᬢᬺᬱ᭄ᬡᬵᬓᬵᬫᬚᬬᬦᬸ᭠

ᬢᬸᬕ᭄᭞ᬳᭀᬓᬦ᭄ᬯᬧ᭄ᬭᬫᬩᬾᬮ᭞ᬲᬓᬾᬂᬢᬶᬢ᭄ᬬᬂᬫᬗᬃᬤ᭄ᬥᬶᬦᬶᬦ᭄᭞ᬳᬶᬧᬸᬦ᭄ᬮᬘᬸᬃ᭞ᬚᭂᬮᬾᬫᭂᬮᬄᬫᬲᬋᬗᬦ᭄᭟ᬲ᭄ᬯᬾᬘ᭄ᬙᬯᬫᬗ᭄ᬓᬶᬦ᭄ᬗᬫ᭄ᬧᬸᬭ᭞ᬓᬲᬶᬗ᭄ᬲᬮᬦ᭄ᬢᬶᬢ᭄ᬬᬂᬳᬸᬕᬶ᭞ᬮᬗ᭄ᬕᬦᬫᬸᬭᬸᬕ᭄ᬰᬰᬦ᭞ᬢᬦ᭄ᬧᬗᬾᬢᬂᬧᬢᬶᬳᬸᬭᬶᬧ᭄᭞ᬢᬶᬬᬂᬭᬯᬸᬄᬗᭀᬩᭂᬢᬶᬦ᭄᭞ᬲᬂᬪᬶᬓ᭄ᬱᬹᬦᬶᬲᭂᬫᬂᬲᭂ᭠

ᬦ᭄ᬤᬸ᭞ᬫᬶᬋᬂᬳᬢᬹᬃᬳᬶᬳᬦᬓ᭄᭞ᬓᬤᬶᬓᭂᬢᬸᬲ᭄ᬳᬸᬮᬸᬦ᭄ᬳᬢᬶ᭞ᬤᭂᬓ᭄ᬤᭂᬓ᭄ᬋᬫᬸᬓ᭄᭞ᬓᬤᬶᬕᭂᬤᬳᬾᬧᬦ᭄ᬢᬶᬕᬂ᭟ᬩᬸᬬᬃᬢᬦ᭄ᬓᭂᬦᬾᬂᬢᬸᬧ᭄ᬢᬸᬧᬂ᭞ᬫᬘᬧ᭄ᬘᬧ᭄ᬢᭀᬬᬦ᭄ᬧᬗᬓ᭄ᬱᬶ᭞ᬳᬥᬹᬄᬘᭂᬦᬶᬂᬅᬢ᭄ᬫᬚᬶᬯ᭞ᬓᬗᭂᬦ᭄ᬯᬢᬦ᭄ᬓᬤᬶᬓᬤᬶ᭞ᬦᬶᬗᭂᬄᬧᬶᬳᭀᬭᬄᬘᭂᬦᬶᬂ᭞ᬜᬫ᭄ᬩᬢᬂᬤᬾᬯᬾᬓᬾᬮᬘᬸᬃ᭞᭠

